
Privredna matematika je stručni predmet koji omogućava učenicima sticanje matematičkih znanja i vještina 
neophodnih za razumijevanje i rješavanje praktičnih zadataka iz oblasti poslovanja trgovca/prodavač, i u 
turizmu i ugostiteljstvu. Kroz nastavni predmet učenici razvijaju sposobnost logičkog razmišljanja, tačnog 
računanja i primjene matematičkih modela u konkretnim poslovnim situacijama. 
Učenici uče kako se formira cijena proizvoda i usluga, kako se primjenjuju rabati (trgovački popusti) i kasa-
skonto (finansijski popust). Stiču znanja  o načinu  izračunavanja ukupnih troškova,  primjeni kalkulacija u 
ugostiteljstvu, turizmu, hotelijerstvu, slastičarstvu, trgovini s fokusom na racionalno planiranje nabavki i cijene 
hrane i pića. Također, osposobljavaju se za razumijevanje finansijskih koncepata, kao što je profit, gubitak, 
trošak, marža. 
Kroz analize cijene smještaja, sezonske i promotivne cijene, učenici  prepoznaju  elemente koji utiču na 
poslovanje hotelskih i turističkih objekata. Također,  učenici uče kako se vrši obračun i preračunavanje cijena 
u stranim valutama, s naglaskom na primjenu kurseva i praćenje deviznog tržišta. 
Nastava je usmjerena ka praktičnoj primjeni znanja kroz zadatke i primjere iz stvarnog sektora ugostiteljstva, 
turizma, trgovine i slično,  čime se učenici pripremaju za realne poslovne situacije u struci. 
Izučavanje gradiva iz nastavnog predmeta Privredna matematika doprinosi ostvarenju vizije i svrhe 
obrazovanja jer omogućava učenicima da stiču osnove za razumijevanje ekonomskih odnosa u društvu, te da 
donose odluke o investicijama i poslovnoj strategiji. Osim što im daje praktične vještine za razumijevanje 
poslovnih i financijskih aspekata, učenicima pomaže da razviju sposobnosti kritičkog razmišljanja, analize čime 
se doprinosi ukupnom razvoju njihove ličnosti i stručnih kompetencija. 

 

 

 

 

 

 

 

 

 

 

 

 

 

 

 

 

 

PK1 – Opis nastavnog predmeta 

Nastavni predmet Privredna matematika ima za cilj da učenicima omogući sticanje praktičnih znanja koja su 

važna za uspješno poslovanje u raznim sektorima. 

 Ciljevi učenja i podučavanja su: 

 Razumijevanje osnovnih finansijskih koncepata kako bi ih primijenili u raznim sektorima 

poslovanja 

 

 Osposobljavanje za rad na problemima poslovanja, razvijanje vještina procjene rizika i 

donošenje odluka u poslovnom kontekstu 

 

 Razvijanje logičkog, kreativnog i kritičkog mišljenja u poslovnim  kontekstima: primjena 

matematičkih pojmova i koncepata u svakodnevnom radu i životu 

 

 Razvijanje logičkog  razmišljanja,  tačnosti, urednosti, upornosti, poduzetnosti, odgovornosti, 

preciznosti u rješavanju problemskih situacija i njegovanje pozitivnih radnih navika kroz 

kontinuirani rad, kao i pozitivan odnos prema matematici i radu uopćeno. 

 

 

 

 

 

 

 

 

 

 

 

 

 

 

 

 

 

 

PK2 – Ciljevi učenja i podučavanja 

U predmetnom kurikulumu nastavnog predmeta Privredna matematika definisane su sljedeće oblastI: 

A. Privredni račun 

B. Kalkulacije u poslovanju 

 

 
 

 

 

 

 

   

A. Privredni račun 
 

Ova oblast obuhvata izučavanje odgovarajućih matematičkih relacija među veličinama koje 

proučava privredna matematika. Istaknut je pojam proporcije i njenih osobina, primjene 

pravila trojnog, verižnog računa, te računa podjele. Ova nastavna oblast bavi se 

obračunavanjem kamata na novčana sredstva. Učenici uče kako da primijene matematičke 

metode u svakodnevnom životu i poslovnim situacijama koje uključuju štednju, kamate, kao 

i da razumiju osnovne pojmove glavnica, kamata, kamatna stopa, vremenski period. Kroz ovu 

oblast učenici razvijaju odgovornost prema vlastitim finansijama. 

 

  

 

B. Kalkulacije u poslovanju 
 

Ova oblast obuhvata izučavanje postupka kojim se izračunavaju cijene, cijene koštanja, 
nabavna, prodajna i druge cijene. Učenici se kroz ovu oblast upoznaju  sa osnovnim  
elementima  kalkulacije, uče razlikovati vrste kalkulacije i primjenjuju kalkulacije za 
izračunavanje cijene proizvode ili usluga.  
Kroz ovu oblast učenici razvijaju sposobnost planiranja i kontrole troškova, kako bi razumjeli 
na koji način se formira cijena koja je konkurentna na tržištu i istovremeno ekonomski 
opravdana. 
Ova oblast učenicima omogućava da shvate kako pravilna kalkulacija utiče na uspješnost 
poslovanja u turizmu, ugostiteljstvu, trgovini, slastičastvu i sl. te kako se kroz precizne 
proračune donose poslovne odluke. 
Devizni račun bavi se proučavanjem i primjenom pravila i procedura koje se odnose na 

vođenje poslova u vezi sa devizama i valutama, kako u okviru domaćeg finansijskog sistema, 

tako i u međunarodnim transakcijama. Učenici stiču znanja o deviznom tržištu, pravilima i 

propisima u poslovanju, načinima formiranja deviznih kurseva.  

PK3 – Oblasna struktura predmetnog 
kurikuluma 

A  Privredni račun 
 
Ishod učenja 
 
A.II.1  
Manipuliše mjernim 
jedinicama u procesu 
mjerenja. 
 
 
 
A.II.2 
Primjenjuje različite 
shematske postupke za 
rješavanje problema kod 
veličina u međusobnoj 
zavisnosti 
 
 
 
 

Indikatori 
 
 
A.II.1.1 Razlikuje mjere za dužinu, masu, površinu, zapreminu. 
A.II.1.2 Razlikuje sisteme mjernih jedinica. 
A.II.1.3 Koristi mjerne jedinice u konkretnim problemskim situacijama. 
 
 
A.II.2.1 Razlikuje omjer, proporciju i njena svojstva, te proporcionalne i 
neproporcionalne veličine. 
A.II.2.2 Razlikuje proporcionalne veze od onih koje nisu proporcionalne u 
kontekstima realnog svijeta. 
A.II.2.3 Rješava jednačine sa direktno proporcionalnim i obrnuto 
proporcionalnim veličinama. 
A.II.2 4 Bira načine rješavanja praktičnog zadatka  s proporcionalnim ili 
obrnuto proporcionalnim veličinama prema njegovoj prirodi (zaključni račun, 
pravilo trojno, verižni račun, račun podjele). 
A.II.2.5 Primjenjuje prostu i složenu aritmetičku sredinu. 
 
 

 

KLJUČNI SADRŽAJI:  

Sistem mjera u jedinica, jednačine, omjer, proporcija, proporcionalne veličine, zavisnost proporcionalnih 
veličina, obrnuto proporcionalne veličine; jednačine, zaključni račun, pravilo trojno, verižni račun, 
aritmetička sredina. 
 

 

PREPORUKE ZA OSTVARENJE ISHODA UČENJA 

1. Mogućnosti efikasnog učenja i podučavanja – metodičke smjernice 

Za manipulaciju mjernim jedinicama nastavnik podstiče učenike da rade s različitim mjerama u zadacima iz 
realnog konteksta.  
Nastavnik treba da podstakne kod učenika razvijanaje raznovrsnih strategija pri rješavanju zadatka s 
proporcionalnošču i upoređivanjem omjera. Fokus je na razvoju  proporcionalnog rasuđivanja koje treba da 
se odnosi na razumijevanje veza u kojoj se dvije veličine mijenjaju u zavisnosti jedna  od druge, te da učenici 
prepoznaju na koji način promjena jedne vrjednosti jedne veličine utiče na vrijednost druge veličine. 
Također, treba podučavanje usmjeriti na razlikovanje omjera koji predstavljaju vezu dviju veličina od samih 
veličina koje se upoređuju. Može se primijeniti npr. dvije jednake geografske karte ali su podaci o mjerilu 
karata prikazani na različite načine ili npr. upoređivanje ‘jačine' limunade čiji su sastojci u različitim 
količinama. Može se koristiti određivanje mase smjese ako znamo omjer sastojaka te masu jednog sastojka. 

 Srednje  

Godine učenja i podučavanja predmeta: 1 

PK4 – Odgojno-obrazovni ishodi 



6 

Može se koristiti grafički prikaz zavisnosti veličina i tražiti od učenika da odaberu prikaz zavisnosti među 
nekoliko ponuđenih grafika. Koristiti dijagrame, grafike, tabele za bolje razumijevanje međusobne zavisnosti 
različitih veličina. 
Sugeriše se upotreba različitih shematskih postupaka za rješavanje problema. Ohrabriti diskusiju i saradnju 
među učenicima kako bi razmjenjivali ideje i strategije za rješavanje problema.  

2. Mogućnost ostvarivanja međupredmetne povezanosti – međupredmetna korelacija 

1. Matematika, Fizika, hemija – nauke u kojim se radi s proprcionalnim i obrnuto propocionalnim veličinama. 

2. Praktična nastava: znanje iz matematike učenici koriste na praktičnoj nastavi  

3.         3.    Mogućnosti odgojnog djelovanja i razvoja ključnih kompetencija – kompetencijski pristup 

Podučavanje i učenje gradiva iz Privredne matematike doprinosi razvoju ključnih kompetencija kao što su: 
● Matematička kompetencija i kompetencija za rješavanje problema: Učenici razvijaju sposobnost primjene 

matematičkih metoda u stvarnim životnim  i poslovnim situacijama  
● Digitalna kompetencija: Korištenje računarskih programa i Excel-a tabela i mogućnosti ovih programa. 

 
B 
Kalkulacije u poslovanju 
Ishodi učenja 
 
B.II.1 
Planira i upravlja 
troškovima nabavke na   
ekonomičan i profitabilan 
način. 
 

 

 
 
 
 
B.II.2. Objašnjava  značaj 
deviza u međunarodnom 
poslovanju. 

Indikatori 
 
B.II.1.1 Objašnjava značaj i elemente kalkulacije, te postupak izrade 
kalkulacije. 
B.II.1.2 Razlikuje elemente nabavne i prodajne kalkulacije. 
B.II.1.3 Izrađuje kalkulaciju nabavne cijene. 
B.II.1.4 Izrađuje kalkulaciju prodajne cijene. 
B.II.1.5 Primjenjuje postupke za Izračun marže i PDV-a. 
B.II.1 6 Objašnjava razliku između cijene i vrijednosti. 
B.II.1.7 Primjenjuje postupke izračuna fakturne vrijednosti. 
B.II.1.8 Primjenjuje postupke izračuna popusta na cijenu. 
B.II.1.9 Izrađuje kalkulaciju prodaje cijene hrane, pića i toplih napitaka. 
 
 
B.II.2.1  Objašnjava povezanost deviza i valuta. 
B.II.2.3 Razlikuje vrste deviza. 
B.II.2.5 Koristi postupke za izračunavanje kupovine/prodaje deviza u BiH. 
 

 

KLJUČNI SADRŽAJI:  

Cijena, Vrijednost, Popusti, Rabat. Kasa skonto, Nabavna cijena, Prodajna cijena, Fakturna vrijednost, 
Marža, PDV, Kalkulacija, Devizno tržište, Valuta, Deviza 

PREPORUKE ZA OSTVARENJE ISHODA UČENJA 

1. Mogućnosti efikasnog učenja i podučavanja – metodičke smjernice 

Nastavnici mogu  da koriste  primjere iz prakse, prilikom izračunavanja cijena, kao što je nabavka sastojaka 
za pripremu hrane ili pića. Prilikom izrade zadataka nastavnik uvodi učenike u nove pojmove i modele, te 
ih aktivno uključuje rad. 
Učenike podijeliti u parove ili grupe gdje učenici zajednički  izrađuju kalkulaciju za neko jelo (npr. salatu, 
gotova jela, kolače, kafu, čaj) ili ako je u pitanju zanimanje trgovac npr. kalkulacije pri raspoređivanju 

http://b.ii/

troškova. Koristiti motivacijska pitanja: „Koliku cijenu biste vi odredili na gulaš?“ Zašto? Od čega zavisi 
cijena? 
Izračunavanje cijena praktikovati na konkretnim primejrima iz prakse. Učenici mogu kreirati  cjenovnik  
nekog restorana ili ponudu prodajnih cijena u trgovini. 
Budući su pojmovi deviza, valuta često u svakodnevnom životu čuju, može se KWL tabelom utvrditi šta o 
tome učenici znaju, šta smatraju da im nije jasno, te šta su naučili.  Učenicima se mogu dati konkretni zadaci 
u kojima simuliraju kupovinu i prodaju deviza. 
Uz pomoć simulacija tržišta deviza, učenici mogu proučiti kako se tržišni faktori, kao što su ponuda i 
potražnja, odražavaju na kretanje valutnih kurseva. Uključiti učenike u diskusije o trenutnim dešavanjima 
na deviznim tržištima (npr. devalvacija valuta, ekonomske sankcije, i njihov uticaj na devizno tržište). 
Kroz studije stvarnih slučajeva iz prakse (npr. uticaj promjene valutnog kursa na poslovanje multinacionalnih 
kompanija) učenici mogu proširiti znanje o deviznom poslovanju. 
 

2. Mogućnost ostvarivanja međupredmetne povezanosti – međupredmetna korelacija 

1. Agencijsko poslovanje (ugostiteljstvo i turizam) :  ogleda se u primjeni matematičkih znanja i vještina za 
rješavanje konkretnih zadataka u poslovnoj praksi, posebno u oblasti agencijskog rada i svakodnevnih 
ekonomskih aktivnosti. 

2. Praktična nastava: znanje iz matematike učenici koriste na praktičnoj nastavi za sastavljanje kalkulacija, 
izračunavanje prodajnih cijena i poslovanje sa devizama. 

3. Mogućnosti odgojnog djelovanja i razvoja ključnih kompetencija – kompetencijski pristup 

Podučavanje gradiva iz Privredne matematike doprinosi razvoju ključnih kompetencija kao što su: 

● Matematička kompetencija i kompetencija za rješavanje problema: Učenici razvijaju sposobnost 
primjene matematičkih metoda u stvarnim životnim situacijama 

● Digitalna kompetencija: Korištenje računarskih programa i Excel-a za izradu financijskih analiza 
● Kompetencija za poduzetništvo: Razvijanje sposobnosti za prepoznavanje poslovnih prilika i 

upravljanje resursima. 

A  Privredni račun 
 
Ishod učenja 
 
A.III. 1  
Manipuliše procentnim i 
promilnim računom. 
 
 
 
 
 
 
A.III. 2  
Primjenjuje različite 
postupke i pravila za 
izračunavanje elemenata  
kamatnog računa. 

Indikator 
 
A.III.1.1 Objašnjava elemente procentnog računa u konteksu boljeg 
razumijevanja odnosa između vrijednosti. 
A.III.1.2 Primjenjuje postupke za Izračunavanje procentnih prinosa, 
temeljnih iznosa. 
A.III.1.3. Primjenjuje postupke za izračunanje procenta više/niže od 100. 
A.III.1.4. Razlikuje procentnog i promilnog računa. 
A.III.1.5 Primjenjuje postupak za Izračunavanje elementa promilnog 
računa. 
 
A.III.2.1  Objašnjava značajke kamatnog računa. 
A.III.2.2  Primjenjuje postupke za izračunavanje elementa kamatnog 
računa. 
A.III.2.3 Koristi divizor i kamatni ključ. 
A.III.2.4 Primjenjuje postupke u za rješavanje zadatka sa kamatnim 
računom više/niže od 100. 
A.III. 2.5  Objašnjava upotrebu kamatnih brojeva. 

 

KLJUČNI SADRŽAJI:  

Procent, Procentni prinos, Temeljni iznos, Promil, Glavnica, Kamata, Kamatna stopa, Kamatni račun 

PREPORUKE ZA OSTVARENJE ISHODA UČENJA 

 

1. Mogućnosti efikasnog učenja i podučavanja – metodičke smjernice 

Treba započeti uvođenjem nekoliko osnovnoh definicija i načina računanja kamata. Osposobiti učenike da 

razlikuju kamatu i kamatnu stopu. Učenike treba uputiti da svakodnevna praksa poslovnih ljudi podrazumijeva 

korištenje podataka koji su kvanitativnog karatera i koji se primjenom matematičkih alata mogu obraditi u 

informacije za donošenje ispravnih poslovnih odluka. Mnogi praktični problemi mogu se riješiti procentnim 

računom. Uputiti učenike da je to račun koji dovodi u vezu dvije veličine, jednu tekuću i jednu baznu, a jedna 

od njih se iskazuje brojem 100. Pojasniti da promilni račun  funkcioniše slično procentnom gdje je bazna 

veličina iskazana brojem 1000. 

Učenicima se mogu navoditi primjeri iz stvarnog života sa sniženjima i načinima izračunavanja procentnog 

iznosa, npr. povećanje cijene, površine za više od 100% ili smanjenje ispod 100%. Nastavnici mogu koristiti 

vježbe u parovima za pretvaranje promila u decimalne brojeve i procente. Mogu se dati istraživački zadaci za 

bolje razumijevanje kamata npr. promjena kamata na kreditima ili štednji, kako kamata utiče na otplatu, što 

pomaže učenicima da lakše rješavaju zadatke. 

Pojasniti da se kamatni račun zasniva na procentnom računu s dodatom varijablom vrijeme. Upoznati učenike 

sa temeljnim pojmovima, formulama  i postupcima za izračun konačnih vrijednosti. 

2. Mogućnost ostvarivanja međupredmetne povezanosti – međupredmetna korelacija 

 Srednje 

Godine učenja i podučavanja predmeta: 2 

1. Agencijsko poslovanje (ugostiteljstvo i turizam):  ogleda se u primjeni matematičkih znanja i vještina za 
rješavanje konkretnih zadataka u poslovnoj praksi, posebno u oblasti agencijskog rada i svakodnevnih 
ekonomskih aktivnosti. 

2. Praktična nastava: znanje iz matematike učenici koriste na praktičnoj nastavi za sastavljanje kalkulacija, 
izračunavanje prodajnih cijena i poslovanje sa devizama. 

3. Mogućnosti odgojnog djelovanja i razvoja ključnih kompetencija – kompetencijski pristup 

Podučavanje gradiva iz Privredne matematike doprinosi razvoju ključnih kompetencija kao što su: 

● Matematička kompetencija i kompetencija za rješavanje problema: Učenici razvijaju sposobnost 
primjene matematičkih metoda u stvarnim životnim situacijama 

● Digitalna kompetencija: Korištenje računarskih programa i Excel-a za izradu financijskih analiza 
● Kompetencija za poduzetništvo: Razvijanje sposobnosti za prepoznavanje poslovnih prilika i 

upravljanje resursima. 
 

 

B  Kalkulacije u poslovanju 
 
Ishod učenja 
 
B.III.1 
Primjenjuje metode 
određivanja cijena smještaja. 
 
 
 
 
 

B:III.2  
Primjenjuje postupak 
obračuna prodaje/kupovine 
deviza u BiH. 
 
 

Indikatori 
 
B.II.4.1 Opisuje faktore koji utiču na cijenu smještaja i njenu kalkulaciju. 
B.II.4.2 Primjenjuje postupke za izračun stepena iskorištenosti kapaciteta 
hotela, prosječne cijene smještaja, divizione kalkulacije cijene smještaja, te 
planiranog broja noćenja. 
B.II.4.3 Izrađuje kalkulacije cijene smještaja  pomoću ekvivalentnih 
brojeva. 
 
 
B.III 2.1 Objašnjava potrebu formiranja  kursne liste. 
B.III.2.2 Objašnjava direktno i indirektno notiranje 
B.III.2.3  Objašnjava elemente za izračunavanje kupovine/prodaje deviza.  
B.III.2.4  Objašnjava postupak izračunavanja provizije. 
B.III 2.5  Izračunava kupovinu/prodaju deviza različitog roka kursa i roka 
deviza. 
B.III.2.6  Izračunava kupovinu/prodaju više deviza. 
B.III.2.7  Procjenjuje uticaj tržišnih faktora na devizno tržište. 
 
 

KLJUČNI SADRŽAJI:  

Stepen korištenja kapaciteta, Prosječna cijena, Planirani broj noćenja, Diviziona kalkulacija, Kalkulacija 
pomoću ekvivalentnih brojeva; Devizno tržište, deviza, kurs, kusna lista, notiranje, provizija, nominalni 
iznos, kursna vrijednost 

PREPORUKE ZA OSTVARENJE ISHODA UČENJA 

1. Mogućnosti efikasnog učenja i podučavanja – metodičke smjernice 

U realizaciji ishoda učenja preporučuje se primjena metodičkih smjernica koje uključuju kombinaciju teorijskih 

objašnjenja, praktičnih primjera i aktivnog učešća učenika. Nastavnik može predstaviti dva hotela (luksuzni i 

ekonomični) da bi učenici diskutovali o faktorima koji utiču na cijenu smještaja. Učenici mogu predstaviti hotel 

iz regije i navesti faktore koji utiču na cijenu. Mogu se podijeliti u parove da rješavaju zadatke. Učenici treba 

osposobiti da samostalno rješavaju konkretne primjere. 

Učenicima objasniti osnovne vrste valutnih kurseva (direktni i indirektni kursevi) i kako se oni računaju. 

Učenicima se mogu dati konkretni zadaci u kojima simuliraju kupovinu i prodaju deviza, razmatrajući faktore 

kao što su devizni kurs, provizije i troškovi. 

Uz pomoć simulacija tržišta deviza, učenici mogu proučiti kako se tržišni faktori, kao što su ponuda i potražnja, 

odražavaju na kretanje valutnih kurseva. Uključiti učenike u diskusije o trenutnim dešavanjima na deviznim 

tržištima (npr. devalvacija valuta, ekonomske sankcije, i njihov uticaj na devizno tržište). 

Kroz studije stvarnih slučajeva iz prakse (npr. uticaj promjene valutnog kursa na poslovanje multinacionalnih 

kompanija) učenici mogu proširiti znanje o deviznom poslovanju. 

2. Mogućnost ostvarivanja međupredmetne povezanosti – međupredmetna korelacija 

1. Agencijsko poslovanje (ugostiteljstvo i turizam):  ogleda se u primjeni matematičkih znanja i vještina za 
rješavanje konkretnih zadataka u poslovnoj praksi, posebno u oblasti agencijskog rada i svakodnevnih 
ekonomskih aktivnosti. 

2. Praktična nastava: znanje iz matematike učenici koriste na praktičnoj nastavi za sastavljanje kalkulacija, 
izračunavanje prodajnih cijena i poslovanje sa devizama. 

3. Mogućnosti odgojnog djelovanja i razvoja ključnih kompetencija – kompetencijski pristup 

Podučavanje gradiva iz Privredne matematike doprinosi razvoju ključnih kompetencija kao što su: 

● Matematička kompetencija i kompetencija za rješavanje problema: Učenici razvijaju sposobnost 
primjene matematičkih metoda u stvarnim životnim situacijama 

● Digitalna kompetencija: Korištenje računarskih programa i Excel-a za izradu financijskih analiza 
Kompetencija za poduzetništvo: Razvijanje sposobnosti za prepoznavanje poslovnih prilika i upravljanje 

resursima. 

Pri realizaciji ishoda učenja, a u cilju izvođenja što efektivnije nastave i što boljeg usvajanja novih znanja koja 

će biti primjenljiva, zadovoljavajući pri tom osnovne didaktičke principe (principi postepenosti, sistematičnosti, 

efikasnosti, ekonomičnosti, demokratičnosti, individualizacije, racionalizacije, primjerenosti uzrasta učenika, 

oslanjanja narednog na prethodno nastavno gradivo, povezanosti nastave sa životnim tokovima, teorije sa 

praksom, korištenja postojećih i razvijanja novih interesa), imajući u vidu specifičnosti ishoda učenja, treba 

primjenjivati kombinaciju metoda  (metoda usmenog izlaganja, razgovora, demonstracije, praktičnih vježbi), 

oblika rada (individualni, rad u parovima, frontalni, rad u grupama), te raspoloživa didaktička sredstva rada. 

Upotrebom različitih metoda i oblika rada i njihovim različitim kombinacijama, nastavnik doprinosi boljem 

razumijevanju, primjeni stečenih znanja i motivaciji učenika za savladavanje novih znanja. Tako se stvara 

pozitivan odnos prema nastavnom predmetu a to je važan prediktor boljih postignuća učenika. Istovremeno, 

učenici uviđaju svrhu učenja i povezanost tema i ishoda učenja sa onim čime će se baviti u zanimanju 

Za uspješnu realizaciju ishoda učenja neophodno je stalno razvijati interakciju između nastavnika i učenika, 

kao i često upućivati učenike na samostalan rad i istraživanje, pronalaženje relevantnih informacija, slobodu u 

razmišljanju, izradu projekata, argumentovano diskutovanje itd. Učenike treba podsticati da koriste različite 

izvore znanja i da aktivno učestvuju u svim fazama časa. Nastavnik ima slobodu da samostalno planira broj 

časova koji su mu neophodni za realizaciju ishoda učenja. Zbog specifičnosti (uslovi rada, učionica, broj učenika 

i resursi), sve vježbe koje nije moguće realizovati nastavnik treba objasniti, sa posebnim akcentom na rezultate 

ili ponuditi alternativni način za njihovu realizaciju, videomaterijal, interaktivni CD i sl. U pristupu izvođenja 

nastave iz nastavnog predmeta Privredna matematika suštinu čini savladavanje osnovnih privrednih računa i 

precizno računanje koje se koristi u savremenoj tržišnoj ekonomiji i drugim sferama društvenog života. 

Nastavnik treba naučiti učenike da sve kvantitativne relacije i dobijene rezultate trebaju samostalno i 

kvalitetno analizirati i sadržajno interpretirati. Veoma je bitno da učenici shvate da je potrebna pedantnost, 

sigurnost i tačnost kod računanja, te vršenje tekuće i završne kontrole. 

 

 

 

 

  

 

 

 

 

 

PK5 – Učenje i podučavanje 

Svrha vrednovanja učeničkih postignuća  je da: 
● Procijeni stepen usvojenog znanja o cijenama, kalkulacijama i deviznom poslovanju 
● Razvije praktične vještine učenika kroz rad na zadacima 
● Motiviše učenike za dalje učenje kroz povratne informacije o napretku 
● Osigura da učenici razumiju praktičnu primjenu znanja o kalkulacijama i devizama  u poslovnom 

okruženju. 
Učenici treba da budu uključeni u proces vrednovanja. Elementi vrednovanja  obuhvataju: 

- Vrednovanje znanja o  načinima određivanja cijena, procesa kupovine i prodaje deviza i sl. 
što je u ishodima učenja predviđeno 

- Vrednovanje praktičnih  vještina 
- Vrednovanje kreativnosti rješavanja problema 
- Vrednovanje tačnosti  i preciznost: provjeravanje tačnosti u sastavljanju kalkulacija i 

postupku kupovine/prodaje deviza 
Tehnike vrednovanja koje će nastavnici koristiti u radu su: 

- Testovi: Za provjeru  ne samo teorestkog znanja, nego i načina rješavanja stvarnih 
problemskih situacija 

- Zadaci i vježbe: Praktični zadaci koji uključuju sastavljanje kalkulacija cijena, postupka kupovine i prodaje 
deviza, primjene različitih strategija u zacaima s proporcionalnim i obrnuto proporcionalnim veličinama. 
Svako vrednovanje se zasniva na jasnim i transparentnim kriterijima. U nastavi se mogu koristiti sljedeći oblici 

vrednovanja: 

a) Formativno  provodi se tokom nastave kroz različite oblike: kratki testovi, zadaci za samoprovjeru, rad u 

paru, diferencirani domaći zadaci sa ciljem davanja povratne informacije učeniku. Fokus je na procesu 

učenja, a ne na ocjeni. 

b) Sumativno:  cilj je provjera nivoa usvojenog znanja nakon odrežene teme, cjeline. 

c) Samovrednovanje i vršnjačko vrednovanje: razvija kod učenika svijest o sopstvenom napretku, podstiče 

odgovornost i saradnju, pomaže kod regulacije učenja. 

Ocjena treba da bude: objektivna, transparentna (učenik treba da zna zašto je dobio određenu ocjenu), 

motivaciona (da podstiče učenika na  dalji rad i napredak). 

 

 

 

-  

 

PK6 – Vrednovanje u predmetnom kurikulumu 


